
EUSKAL-ERRIA-RI 

Gauza onak saritzen baitira non naitik 
Esana daukat au nik argi aspalditik, 
Nola artua degun amaren bularretik 
Euskara maite zagun danok biyotzetik, 
Guretzat ez da sortu izkuntza oberik. 

Esan onak egiten ditut buruz artu 
Biyotzetikan oraiñ nai baitet aitortu, 
Ala diraden ayek goraño alchatu, 
Gauzak eltzen baitira naiz izan berandu, 
Zazpiyak esku emanta bizi obedegu. 

Non nai beti goraño agertu egiyak 
Ala zabaltzen dira Euskaraen berriyak, 
¿Itzketan ez algera guztiyok anayak? 
Ta ¿noia ez maitatu zazpi probintziyak? 
Oberikan ezpaitu, ez, mundu guziyak. 

Arauar ta nafarrak, Gipuzkoa ta Bizkayak 
Bizi legian daude ederki jarriyak, 
Beste iru probintzi or dauzka Frantziyak 
Euskaraz minzatutzen dira egokiyak, 
Agurtutzen ditut gaur emendik zazpiyak. 

JOSÉ ZAPIRAIN ETA IRASTORZA. 


